
Ахыры 2-чи бетдеди.

Жазылыу-2013Жазылыу-2013
Хурметли жамауат!

2013 жылны биринчи жарымына жазылыу кампания андан ары бардыры-
лады. Сиз «Заман» газетге связьны къайсы почта бёлюмюнде да жазылыргъа 
боллукъсуз.
Алты айгъа жазылыуну багъасы тюрленмегенди, алгъыннгылай къалгъанды 
- 356 сом 10 капек. Бу магъаналы жумушну  узакъгъа созмагъыз.

Бизни индексибиз - 51532  

Ахыры 2-чи бетдеди.

2 бет 3 бет

Шимал Кавказ
кюн сайын

Жарым ёмюрню узакъ
жолунда таукел атлам

Адетинг, тилинг да
ариу болса...

3 бет

Эллиледен
ыразылыкъ таба

4 бет

Кавказ оюнла башланыргъа кёп заман къалмагъанды. 
Аны бла байламлы Нальчикде Абхазия майдан башха бет 
алады. Алайгъа жангы асфальт салыннганды,  миллетлени 
энчиликлерине кёре тюрлю-тюрлю къошла ишленедиле. 
Бу кюнлеге Къарачай-Черкес Республиканы, Дагъыстанны 
къошларыны бир кесеги хазыр болгъанды. Дагъыда бан-
нерлени тагъаргъа хазырлайдыла, чыпынлада жанмагъан 
чыракъланы алышындырадыла, бек уллу, сейирлик зат 
а - майданны «Спартак» стадионну Ленин атлы проспек-
тден кирген жериди. Къурулушчула ол хайырланыргъа 
берилгинчи не зат боллугъун жашырынлыкъда тутадыла. 
Къысхасы, майдан бир заманда да болмагъанча ариу, ким 
да эс бурурча жасаллыкъды.

ДАЛХАТЛАНЫ Марзият.
СУРАТДА: Абхазия майдан бюгюнлюкде.

Суратны автор алгъанды.

КъМР-ни Урунуу эм социальный айнытыу министерствосу 
юсюбюздеги жылда 1-чи октябрьде 9 сагъатдан 18 сагъатха 
дери, Уллайгъан адамны кюнюне жоралап, тюзюнлей иш-
леген телефон линияны ишлетирикди. Акция республикада 
жашагъан жангыз къалгъан эм болушлукъ керек къарт 
адамланы ачыкълар мурат бла бардырыллыкъды. 

Социальный болушлукъ тийишли адамланы юслеринден 
информацияны министерствону специалистлери 8-800-
200-66-07 номерге сёлешип билдиригигизни сакълайдыла. 

                          Мадина ТОКМАКОВА.
КъМР-ни Урунуу эм социальный айнытыу 

министерствосуну пресс-службасы. 

-Республиканы делегациясы 
Сочиде форумгъа къаллай про-
ектле келтиргенди?

  -Ала бир ненча боладыла, ол 
санда Тырныауузну вольфрам-мо-
либден комбинатын аягъы юсюне 
салыуну проекти да барды. Анга 
кёре бир мингнге жууукъ ишчи 
жер къураргъа белгиленеди. Анда 
белгиленнген ишле Элбрус му-
ниципальный районда 2013-2017 
жыллада бардырыллыкъдыла, 
аланы тамамлаугъа 12 миллиард 
сом керек боллукъду деп, алай 
тергелгенди.

Андан сора да, Май районда про-
мышленность производство жаны 
бла «PLANA» агроиндустриялы 
парк» энчи экономика зона къу-
раргъа белгиленеди. Аны жерин-
де  химия, агъач жарашдырыучу, 
машинала чыгъарыучу эмда аш-
азыкъ промышленностьну 18 бий-
ик хайырлы производстволарын 
орнатыргъа мурат этиледи. Анга 
60 миллиард сомдан артыкъ керек 
боллукъду. Проектге кёре 11 минг 
чакълы ишчи жер ачылырын, Рос-
сей Федерацияны бюджетлерини 
барысына да тюшген налогланы 
11,4 миллиард сомгъа дери кёбей-
тилирин сакълайбыз.

Къабарты-Малкъарны стендин-
де кеслерини продукцияларын 
«Севкаврентген-Д», «Телемеха-

«Къабарты-Малкъар Республиканы 
Президентинде Информацияны къоруулау 

жаны бла ведомствола аралы комиссияны 
къауумун къабыл кёрюуню юсюнден»

Къабарты-Малкъар Республиканы
Президентини 2005 жылда 25-чи ноябрьде 
чыгъарылгъан 29-рп номерли буйругъуна 
эмда Къабарты-Малкъар Республиканы

Президентинде Информацияны къоруулау 
жаны бла ведомствола аралы комиссияны 

къауумуна тюрлениуле кийириуню юсюнден

Къабарты-Малкъар Республиканы Башчысыны
Б У Й Р У ГЪ У

2012 жылда 19-чу сентябрьде          №89-РГ
1.«Къабарты-Малкъар Республиканы Президентинде 

Информацияны къоруулау жаны бла ведомствола ара-
лы комиссияны къауумун къабыл кёрюуню юсюнден» 
Къабарты-Малкъар Республиканы Президентини 2005 
жылда 25-чи ноябрьде чыгъарылгъан 29-рп номерли 
буйругъуна эмда Къабарты-Малкъар Республиканы 
Президентинде Информацияны къоруулау жаны бла 
ведомствола аралы комиссияны ол буйрукъ бла къабыл 
этилген  къауумуна быллай тюрлениуле кийирирге:

а) буйрукъда:
атында «Къабарты-Малкъар Республиканы Прези-

дентинде Информацияны къоруулау жаны бла» деген 
сёзлени «Къабарты-Малкъар Республиканы Башчысын-
да Информацияны къоруулау жаны бла» деген сёзлеге 
алышындырыргъа; 

1-чи пунктунда «Къабарты-Малкъар Республиканы 
Президентинде Информацияны къоруулау жаны бла 
ведомствола аралы комиссияны «Къабарты-Малкъар 
Республиканы Президентинде Информацияны къоруу-
лау жаны бла ведомствола аралы комиссияны юсюнден» 
Къабарты-Малкъар Республиканы Президентини 2002 
жылда 30-чу июльда чыгъарылгъан 21-РП номерли буй-
ругъу бла къуралгъан къаууму» деген сёзлени «Къабар-
ты-Малкъар Республиканы Башчысында Информацияны 
къоруулау жаны бла ведомствола аралы комиссияны 
«Къабарты-Малкъар Республиканы Президентинде Ин-
формацияны къоруулау жаны бла ведомствола аралы 
комиссияны юсюнден» Къабарты-Малкъар Республика-
ны Президентини 2002 жылда 30-чу июльда чыгъарыл-
гъан 21-РП номерли буйругъу бла къуралгъан къаууму» 
деген сёзлеге алышындырыргъа. 

б)Комиссияны къауумунда:
атында «Къабарты-Малкъар Республиканы Прези-

дентинде Информацияны къоруулау жаны бла» деген 
сёзлени «Къабарты-Малкъар Республиканы Башчысын-
да Информацияны къоруулау жаны бла» деген сёзлеге 
алышындырыргъа; 

текстде тюбеген «Президент» деген сёзню «Башчы» 
деген сёзге алышындырыргъа;

Комиссияны къауумуна бу адамланы къошаргъа:
Кашироков З.К. - Къабарты-Малкъар Республиканы 

Башчысыны Администрациясыны таматасыны биринчи 
орунбасары (Комиссияны председателини орунбасары)

Залийханланы К.Х-О. - Къабарты-Малкъар Республи-
када ич ишлени министрини орунбасары (ыразылыгъына 
кёре)

Махов Т.В. - Къабарты-Малкъар Республиканы про-
мышленность, связь эмда информатизация министрини 
орунбасары

Минников Ю.Т. - Техника эмда эксперт контроль жаны 
бла федеральный службаны Юг эмда Север-Кавказ 
федеральный округлада Управлениясыны башчысыны 
орунбасары (ыразылыгъына кёре).

Комиссияны къауумундан В.А.Горячевни, Б.С.Паштовну 
эмда С.А. Чернушинни кетерирге.

2.Бу буйрукъ анга къол салыннган кюнден башлап 
кючюне киреди.

Къабарты-Малкъар Республиканы Башчысы     А.КАНОКОВ

Россейни Президенти сабий-
лени сейирлери бла байламлы 
ишлени Миллет стратегиясын 
(2012-2017 жыллагъа) къабыл 
кёргенди. Аны жарашдыры-
угъа РФ-ни Федерация Жый-
ылыууну Федерация Совети, 
Къырал Дума, жамауат орга-
низацияла, экспертле, алимле 
да къатышхандыла. Миллет 
стратегияны баш муратларыны 
бла борчларыны юслеринден 
бюгюн КъМР-ни Парламенти-
ни Председатели Чеченланы 
Ануар айтады.

Ол Къырал сабийлени ырахат-
лыкъларын сакълау, аланы къору-
улау жаны бла кёп тюрлю мадарла 
этгенин белгилегенди. «Сёз сабий-
лени саулукъларын сакълауну тап 
къурауну, аланы эркинликлерине 
бузукълукъла этилмезлерин жал-
чытыуну, акъылбалыкъ болмагъ-
анланы араларында аманлыкъчы-
лыкъны жолун кесиуню юсюнден 
барады,-дейди Чечен улу. - Сакъ-
атлагъа, ёксюзлеге, ата-аналары 
къарамай къойгъанлагъа, уллу 
юйюрледе ёсгенлеге болушууну 
борчу да бек магъаналыладан би-
риди. Миллет стратегия ма алагъа 
артыкъда уллу эс бурады, ол жаны 

Къулийланы Къайсынны 90-жыл-
лыкъ юбилейине жоралап, Та-
бийгъатны сакълауну регион 
жандауурлукъ фондуну таматасы   
Жансюйланы Владимирни баш-
ламчылыгъында Чегем ауузунда 
поэтни аты аталгъан бийик тау 
тёппеге чыгъарыуну къураргъа 
оноу этгенди. Анга жыйырма адам 
къатышырыкъды. Аланы арала-
рында Эверестни тёппесине эки 
кере чыкъгъан Ёлмезланы Абдул-
Халим, дагъыда башха къаягъа 
ёрлеучюле, къутхарыучула, врачла, 

бла борчланы бла муратланы шарт 
тохташдырады.

Аланы бек магъаналыларыны 
юсюнден айырып айтыргъа сюеме. 
Биринчиси - сабийлери болгъан 
юйюрлени къолайлыкъларын кё-
тюрюудю, экинчиси - тынгылы 
билим бериудю, ол барысына 

да жетерча этиудю. Ючюнчю-
сю - сабийлени саулукъларын 
сакълауну кючлендириудю. Тёр-
тюнчюсю - аланы эркинликлерин 
эмда сейирлерин къоруулауду. 
Стратегияда белгиленнген жу-
мушладан бири - къыралда юйюр 
политиканы мурдорлары шарт 
тохташдырылгъан федеральный 
законну жарашдырыуду. Власть-
ла сабийлери болгъан юйюрлеге 
социальный жаны бла себеплик 
этилирча, жашау этерге жетерча 
файда тюшерча мадарла белги-
лейдиле. Аллайлагъа налогланы 
азайтыуну амалларын игиленди-
рирге, осуйлукъ этиуню жангыча 
къураргъа мурат этиледи. Андан 
сора да, сабий товарланы чыгъ-
арыуну стратегиясы да къабыл 
кёрюллюкдю.

Дагъыда къырал сабий садланы 
къурулушларына себеплик этерик-
ди. Школгъа дери билим бериу-
ню битеу формалары айнытыл-
лыкъдыла, ол санда юйюр сабий 
садланы, сабийлени айнытырча 
оюнла къуралгъан араланы, эртте 
болушлукъ бериуню службалары-
ны санлары ёсерикди.

«Сочи бизге кеси онгларыбызны кёргюзтюрге,
жангы инвесторла табаргъа да болушады»

Арсен Каноков «Россия 24» телеканалны тюзюнлей эфиринде сёлешгенди

Сабийлеге къайгъырыуну
дагъыда бир шарты

2012 жылда 27-чи сентябрьде КъМР-ни Парламентини юйюнде респу-
бликаны законла чыгъарыучу органыны кезиулю жыйылыуу боллукъду. 
Ол эрттенликде сагъат 10-да башланырыкъды.

             

КъМР-ни Парламентини пресс-службасы.

КъМР-ни Башчысы

Сочиде 11-чи халкъла аралы инвестиция форумда 
Къабарты-Малкъар Республиканы Башчысы Арсен 
Каноков тюзюнлей эфирде тележурналистлени сору-
уларына жууапла бергенди. «Россия 24» каналны ин-
формация программасын бардыргъанланы Къабарты-
Малкъар форумгъа къаллай проектле келтиргенлерини, 
республиканы инвестиция онгларыны, туркластер къа-
лай айныгъаныны эм кёп башха затланы юслеринден 
билирге сюйгендиле.

ника» предприятияла да кёргюз-
тедиле. Саулай алып айтханда, 
2006-2011 жыллада баш капитал-
гъа инвестицияла 6,4 миллиард 
сомдан 17,7 миллиард сомгъа дери 
жетгендиле эмда юч кере чакълы 
бирге кёбейгендиле. Алайды да, 
бизге «Сочи-2012» халкъла аралы 
форум кеси онгларыбызны кёр-
гюзтюрге, жангы инвесторла да 
табаргъа онг береди.

-Италиялы инвесторла респу-
бликагъызгъа уллу эс бургъан-
ларын билебиз. Ала бла бирге 
ишлеу къаллай бёлюмледе къу-
ралгъанды эмда къураллыкъды?

-Хау, Италияны посолу жюйюс-
хан Антонио Ланди хар заманда 
да бек алгъа бизни стендибизни 
жокълайды. Италия бла къаты 
байламлыкъла жюрютебиз. Арт 
жыллада бирге ишлеуню бютюнда 
кючлендирирге къолубуздан кел-
генди. Италиялы партнёрларыбыз 
эл мюлкню айнытыуда билген 
амалларын бизден аямайдыла, 
терек бахчаланы, тахта кёгетлени 
жангы, бютюн хайырлы амал-
ла бла ёсдюрюрге юйретедиле. 
Аланы сынауларын къуру уллу 
компанияла угъай, эллиле бахча-
ларында, энчи мюлклеринде да 
бек сюйюп хайырланадыла. Ол 
а бизге артыкъда магъаналыды. 
Бусагъатда ол жангы амаллагъа 

юйренирге бизге къоншуларыбыз 
да келип башлагъандыла. Энди 
бизни муратыбыз - бирге ишле-
уюбюзню башха сфералада да 
къураргъады.

-Республиканы турист кластери 
«Север Кавказны курортларыны» 
регионла аралы проектине къо-
шулууу а къалай барады?

-Къабарты-Малкъарда туризмни 
айнытыугъа жангы онгла ачылады-
ла. Быйыл августда бизге  «Север 

Кавказны курортлары» ОАО-ну 
директорларыны советини пред-
седатели Ахмед Билалов келип 
кетгенди. Ол заманда  биз Элбрус-
ну-республиканы баш магъаналы 
курорт майданын - айнытыу бла 
байламлы проектлеге бу къырал 
компанияны къатышыууну юсюн-
ден сёлешгенбиз. Сёз аны оноууна 
Элбрусну республиканы иелигинде 
болгъан активлерини, бек алгъа  
Азауда эки жангы канат жолланы 

бериуню юсюнден баргъанды. Бу 
къырал компания Элбрусда бек 
алгъа къолгъа аллыкъ жумушла-
дан бири Азауда ючюнчю канат-
каны тартыу боллукъду. Андан 
сора 4130 метр бийикликде «Он-
биреуленни ышыгъы» къонакъ юй 
жангыртыллыкъды, Чегетде канат 
жолну ишлеу жаны бла ишле жан-
гыдан бардырыллыкъдыла.

КъМР-ни Правительствосу «Къа-
барты-Малкъар Республикада  
2012-2020 жыллада суу комплексни 
айнытыу» деген республикалы про-
грамманы къабыл этгенди. Аны 
республиканы табийгъат байлыкъла 
эм экология министерствосу жа-
рашдыргъанды.

 Программаны баш борчларын-
дан бири - 2020 жылгъа Къабарты-
Малкъар Республикада жашагъан-
ланы эм экономиканы бёлюмлерин 
суу бла жалчытыуду. Андан сора да, 
адамла жашагъан жерлени эм тюр-
лю-тюрлю объектлени суула къуту-
руп келгенде  аладан сакълаугъа эм 
башха табийгъат къыйынлыкъладан 
къутулуугъа аслам эс буруллукъду.

Документде белгиленнгенине 
кёре, онтогъуз объектни табийгъат 
къыйынлыкъдан къоруулау жаны 

бла реконструкция ишле барды-
рыллыкъдыла. Онеки гидротехника 
мекямда тынгылы ремонт этилликди 
эм Прохладна районда суу жыйыучу 
жерлени каскадыны къурулушун 
башларыкъдыла.

Белгиленнген ишлеге, програм-
мада айтылгъанына кёре, ырысхыла 
федеральный эм республикалы 
бюджетледен бёлюнюрюкдюле. 
Саулайда этилген тергеулеге кёре, 
программаны жашауда бардырыр-
гъа 4 миллиард 133 миллион 648 
минг сом къоратыллыкъды.  Андан 
3 миллиард 591 миллион 396 минг 
сомну федеральный, къалгъанын 
а республикалы бюджет бёллюкдю, 
деп билдиргендиле башда сагъ-
ынылгъан министерствону пресс-
службасындан.

Бизни корр.

Экология

Суу бла жалчытыугъа - 4 миллиарддан аслам

устазла, журналистле, жазыучула 
да боллукъдула. Тау тёппеге ёрлеу, 
алгъын белгили этилгенича, 26-чы 
сентябрьде угъай, 5-чи октябрьде, 
кюнню халы чырмаулукъ этмесе, 
башланырыкъды. Аны беш кюнню 
ичинде бардырыргъа белгиленеди.

Ары тебирерден  алгъа уа таугъа 
ёрлерикле эрттенликде сагъат 
тогъузда Нальчикде поэтни атын 
жюрютген проспектде аны эсгер-
тмесине гюлле саллыкъдыла. 

ХОЛАЛАНЫ Марзият.

Эсгериу

Поэтни хурметине

Къабарты-Малкъар Республиканы
Парламентини депутатларына

Шахар

Кавказ оюнлагъа хазырланадыла

Телефон ызБилдириу

Уллайгъанлагъа жоралап

Ахыры. Аллы 1-чи бетдеди.

Ахыры. Аллы 1-чи бетдеди.

«Север Кавказны курортла-

ры» Элбрусда тау-лыжа спортну 

айнытыугъа да жангы онг-

ла ачарыкъдыла. Проектге 

кёре курорт инфраструктураны 

къурулушун жаппа-жангыдан 

бардырыргъа белгилене эсе, 

Элбрусда ол эртте къуралгъан-

ды, айныуну битеу кезиулерин 

ётюп, шёндюгю заманнга ке-

лишген къонакъ юйлеге бла 

ресторанлагъа жетгенди.

Бизде туризм бла байламлы 

Тамата класслада окъугъанлагъа 

сайлагъан усталыкъларына, 

хунерликлерине, фахмуларына 

кёре окъургъа онг берилликди. 

Школгъа дери эмда битеулю 

билим бериуню бирикдириу 

жаны бла иш андан ары барды-

рыллыкъды. Фахмулу сабийле-

ни окъутхан учреждениялагъа 

артыкъда уллу болушлукъ этил-

ликди. Сабийле кружоклагъа, 

секциялагъа жюрюрча хакъсыз 

сертификатла чыгъарыргъа бел-

гиленеди. Аны бла бирге кружо-

кланы бардыргъан педагогланы 

иш хакълары ёсерикди. 

Сабийлеге медицина болуш-

лукъ бериуню игилендирир 

ючюн, властьла бюджетден 

бёлюннген ахчагъа къошууну 

мадарларын этерге дейдиле. Иш-

лерин тынгылы бардырмагъан 

врачладан жууаплылыкъ къаты 

сураллыкъды. Сабийле ата-ана-

лары бла бирге солурукъ сана-

торий-курорт учрежденияланы 

саны ёсерикди. Ёксюз сабийлеге 

энчи эс буруллукъду. Юйюрде не 

къадар кёп сабий ёсерча этиу 

баш борчладан бири болгъанлай 

къаллыкъды.

Сакъат сабийлени сейирлерин 

къоруулау жаны бла ишни кюч-

лендирирге белгиленеди. Аллай 

балачыкълары болгъан юйюр-

леге хар жаны бла да болушлукъ 

Сабийлеге къайгъырыуну
дагъыда бир шарты

«2011-2013 жыллада КъМР-де 
этли малчылыкъны айнытыу» 
деген ведомстволу целевой про-
грамманы чеклеринде  быйыл 
Къабарты-Малкъар Республика-
да 24 бизнес-проектле жашауда 
бардырылып башларыкъдыла. 
Ол ишлеге 100,5 миллион сомгъа 
жууукъ бюджет ахча бёлюнн-
генди, ол санда федеральный 
бюджетден 75 миллион.

Быйыл экинчи жылды про-
грамма жашауда бардырылып 
тебирегенли. Былтыр анга 38 
проект айырылгъан эди, къырал-
ны жанындан болушлугъ а 124 
миллион сом болгъанды. 

КъМР-ни эл мюлк министри 
Альберт Каздохов айтханнга 
кёре, программада белгиленнген 
мадарланы жашауда барды-
рыу специализацияланнган этли 
малчылыкъны терк атламла бла 
айнытыргъа ахшы экономика эм 
технология болумла къураргъа 
онгла ачарыкъды. Ол а этли 
малланы санын ёсдюрюрге эм эт 
чыгъарыуну ёлчемин кёбейтирге 
иги себеплик этерикди.

Быйыл окъуна программа кеси-

«Сочи бизге кеси онгларыбызны кёргюзтюрге,
жангы инвесторла табаргъа да болушады»

проектлеге КРСК да эс бурады. 

Аны башчысы Антон Пак фо-

румну аллында болгъан тюбе-

шиуюбюзде бу тыш къыраллы 

компания  Къабарты-Малкъарда 

«Северо-Кавказский горный 

клуб» проектни бардырыргъа 

сюйгенини юсюнден билдирген-

ди. Анга кёре экстремал, при-

ключенческий эмда экология 

туризмни айнытыргъа белгиле-

неди. Ал кезиуледе Элбрусну 

тик бетлеринде альпинистлеге 

къонакъ юйле ишлерге мурат 

этиледи. Биринчиси (48 жери 

болгъан) тёрт минг метрден 

бийик болгъан жерде ишлени-

рикди. Келир жыл июнь-июль 

айлада ары биринчи туристлени 

алыргъа дейдиле. Элбрусда эки 

канат жол ишлеп тургъанын эсге 

алсакъ, ючюнчюсю да ахырына 

жетдирилсе, ол заманда биз 

башында сагъыннган къонакъ 

юй бла бирге Элбрусха ёрлеуню  

битеу онглары да толусунлай къу-

ралгъандыла дерге боллукъду.

-Бюгюнлюкде жаш тёлю се-

вер-кавказ республикаладан  

кетип барады деп кёп айтыла-

ды. Къабарты-Малкъарда уа ол 

жаны бла хал къалайды?

-Осалды деп айталлыкъ тюйюл-

ме. Жаш адамланы билим,иш да 

алыр ючюн, къыралны башха ре-

гионларына кетгенлеринде да бир 

хата кёрмейме. Ала артда  къай-

тып, алгъан сынауларын кеслери 

башларына, гитче ата журтларына 

да жаратадыла. Мен кесим да 

алай болгъанма.  Бусагъатда 

биз жаш адамла хунерликлерин, 

фахмуларын да хайырланырча 

онгла къураргъа кюрешебиз. Ала 

кеслерини ниетлерин, акъылла-

рын билдирирча организацияла, 

ишлеп, башларын кечиндирирча 

ишчи жерле къурайбыз, респу-

бликаны экономикасына керекли 

кадрланы хазырлаугъа къайгъы-

рабыз, аланы тыш къыраллагъа, 

кесибизни уллу вузларыбызгъа 

да окъургъа, сынауларын ёсдю-

рюрге да жиберебиз. Орус тилли 

адамларыбыз бизден кетмезча 

мадарла да этебиз, ол жаны бла 

энчи программала жарашды-

рабыз.

22-чи сентябрь,

Сочи шахар.  

Черек районда Къашха-
таугъа кире баргъан жер-
де Жаш донорну халкъла 
аралы кюнюне жораланып, 
акция бардырылгъанды. 
Жеринден тепдирилиучю 
къан алыучу станцияны 
эрттенликден окъуна район 
администрацияда ишлегенле 
сакълап тургъандыла. Ала 
биринчи болуп къан да бер-
гендиле эм «Черекский до-
нор» деген жамауат органи-
зацияны да къурагъандыла.

Ол магъаналы ишге къатыш-
ханладан бири Тетууланы Алим 
былай айтханды: «Бюгюн къан 
берип, бек керекли  заманда 

Ана капиталгъа сертифи-
катлары болгъанлагъа эм  
къырал граждан къуллукъчу-
лагъа алыннган ипотека кре-
дитлеге процент ставкаланы 
бир кесегин КъМР тёлерикди. 
Аны юсюнден оноуну респу-
бликаны Правительствосу 
къабыл этгенди. 

Жыйылыуда КъМР-ни эконо-
мика айнытыу эм сатыу-алыу 
министрини орунбасары Ольга 
Белецкая билдиргеннге кёре, 
республиканы Къурулуш эм 
архитектура министерствосу 
банкны толу эркинликли ке-
лечисин тохдашдырыр ючюн, 
конкурс бардырлыкъды эм аны 
бла жюрюген жорукълагъа кёре 
келишим тохташдырлыкъды.  
Анда уа толу эркинлиги болгъан 
банкда гражданла кеслерини 
лицевой счётларын ачар ючюн, 
аланы министерствода болгъан 
счётлары ары кёчюрюллюкле-
рини механизми белгили этил-
ликди.

Белецкая ангылатханнга кёре, 
ана капиталгъа къырал сер-

Акция

Жаш донорланы кюнюЖаш донорланы кюню

биреуленни жанын сакъларгъа 
болушурукъма, уллу жарсыу 
этгенден эсе, адамгъа аз да 
болушлукъ тапдырсанг игиди».

Ол кюн къан берирге 70 адам 
келгенди, алай берген а 67-си 
этгендиле. Акциягъа къатыш-
ханланы арасында ич ишле 
органлада ишлегенле, чекчиле, 
устазла эм сау юйюрле окъуна 
болгъандыла, деп билдиргенди-
ле районну администрациясыны 
пресс-службасындан.

Бир-бир жаш адамла, къан 
бериу акцияны магъанасын 
ангылап, башда сагъынылгъан 
жамауат организациягъа кир-
гендиле эм аны бла адамны жа-
шауун сакълаугъа къатышыргъа 
ыразылыкъларын билдиргенди-
ле. Районда быллай иш экинчи 
кере бардырылады, озгъан жыл 
жюз адам къан берген эдиле.

Бахсан ГЭС-ни бир къауум ток баргъан ызларында 
буз къауданны эритиучю трансформатор орнатыл-
гъанды. Ол а аварияланы санын къысхартыргъа эм 
Бахсан, Зольск районлагъа бла Минеральные Воды 
шахарны курортларына электрокюч бериуню ышанн-
гылы жалчытырыкъды. 

Мында комплексли жангыртыу ишле андан ары 
бардырыла тургъанлыкъгъа, ючюнчю номерли 
гидроагрегатны ишлетип башларгъа хазырлай 
турадыла. Аны бла бирге биринчи эм экинчи энер-

Жюз юйню арбазы тапландырыллыкъды

Астраханьда кёп къатлы юйлени арбазларын тап халгъа кел-
тириу жаны бла иш къыстау барады. Шахарны мэриясындан 

ИТАР-ТАСС-ны корреспондентине билдиргенлерича, сууукъла 
башланнгынчы, 100 арбазгъа  ремонт этилип бошаллыкъды. Ала-
ны асламысы жангыртылмагъанлы 20 жыл чакълы болгъанды.

-Бек алгъа тёрт административ районда артыкъда бек тозу-
рагъан арбазлагъа ремонт этилликди. Ремонт этилликди де-
генлигибизге, асламысында ол къурулушха ушайды. Асфальт, 
бордюрла, тротуарла алышынадыла, сабий майданла,жаяу 
жолчукъла ишленедиле, терек бахчала салынадыла,-дегендиле 
мэрияда.

Арбазланы тапландырыу къалай баргъанына Астраханьны 
мэри кеси контроль этеди, жангыртыла тургъан объектлени ый-
ыкъ сайын жокълайды. 

Данон-Юнимилк производствосун ачады

Къобанда уллу инвестиция проектни чеклеринде сабий аша-
рыкъла чыгъаргъан производство ачылады. Аны белгили 

Данон-Юнимилк компания къурагъанды. Краснодар крайны 
вице-губернатору, эл мюлк министри Эдуард Кутыгин билдирге-
нича, Лабинскде сют завод энди Россейде алчыладан бириди, 
ол а  эски комбинатны жангыртыуну тап амалы табылгъаныны 
хайырындан болгъанды.

Бу хайырлы инвестиция проектге крайны бла муниципали-
тетлени башчылары уллу себеплик этгендиле.  «Специалистле, 
шахарчыла да  Россейде сют продуктланы чыгъарыуда аты 
айтылгъан Данон-Юнимилк жангы производствосуна Лабинскни 
сайлагъанына бек къууанадыла»,-дегенди шахарны мэри Алек-
сандр Садчиков.

Токну аяуну амаллары сингдириледиле

Север Кавказны энергетиклери токну хайырланыуда къо-
ранчланы азайтыуну программасын жашауда жетишимли 

бардырадыла. Аны юсюнден  «Север Кавказны регионла ара-
лы юлешиучю сеть компаниясы (МРСК)» ОАО-ну жамауат бла 
байламлыкъланы департаментинде билдиргендиле. «Токну аяуну 
комплексли программасы Дагъыстанда, Ингушетияда, Чеченде 
да жашауда бардырылады. Быйылны сегиз айында ол 256 мил-
лион сомну аяргъа онг бергенди»,-дегендиле департаментде.

Специалистле айтханнга кёре, ол жетишим шёндюгю «акъ-
ыллы» счётчиклени хайырындан болдурулгъанды. Бусагъатда 
аладан 400 мингнге жууугъу салыннганды. Аланы санын 636,2 
мингнге жетдирирге белгиленеди. 

Жылны ахырына дери берилликди

Адыгеяда жангы суу ызны жылны ахырына тартып бошаргъа 
айтадыла. Аны юсюнден ИТАР-ТАСС-ха «Майкопводоканал» 

муниципальный унитар предприятияны директору Мурат Нагоев 
билдиргенди.

Республиканы ара шахарына бла Майкоп районну эллерине 
суу ыз 2008 жылда тартылып башланнган эди. Жылны ахырына 
дери  къурулушчула Майкопдан Къызыл Дагъыстан хуторгъа 
дери 32 километрге суу быргъыла тартып бошаргъа айтадыла. 
Суу ыз толусунлай 2014-2015 жылгъа ишленип бошаллыкъды.

Проектни битеу багъасы 5 миллиард сомгъа жетеди. Суу ызны 
къурулушуна «Юг России» федеральный программадан да ахча 
бёлюнюрюкдю. Быйыл битеу да 276 миллион сом берилликди.

Тыш къыраллыланы келиулерине
чек салыу кетерилгенди

РФ-ни Правительствосу Север Осетия-Алания Республиканы 
жерине тыш къыралланы келиулерине чек салыуну кетери-

уню юсюнден бегим чыгъаргъанды. «Север Кавказны курорт-
лары» ОАО-да аны Россейни юг жанында туризмни айнытыуну 
жолунда ахшы атламгъа санагъандыла.

Бегимде белгиленнгенича, тыш къыраллылагъа республиканы 
Алагир районуна барыргъа эркинлик береди. Ары алагъа 1992 
жылдан бери да жол жабылып эди. Бу районда битеу дуния 
даражалы Мамисов тау-лыжа курорт къураллыкъды. Экспертле 
оюм этгенден, ол келир заманда Север-Кавказ турист кластерни 
жаухарына айланырыкъды.

Мамисон тау-рекреация комплекс къурауну проекти Алагир 
эмда Ирафск районлада жашауда бардырыллыкъды. Анга кёре 
84 минг гектар жерде тау-лыжа трассаладан 196 километри 
тартыллыкъды, 50 подъёмник тохташдырыллыкъды. Къонакъ 
юйледе 25 минг жер къураллыкъды.

Инвестицияланы - аэропортну жангыртыргъа

Россейни юг жанында бек уллу аэропорт операторладан бири 
- «Базэп Аэро» компания, Краснодар крайны эмда Крас-

нодар шахарны администрациялары Краснодарда аэропортну 
айнытыуну» проектин жашауда бардырыуну юсюнден инвести-
ция келишим этгендиле. Аны юсюнден «Базэл Аэрону» билдири-
уюнде айтылады.

Проектге кёре Краснодарны аэропортунда 2012-2013 жыллада 
бир сагъатха 400 адамны жумушун жалчытхан мекям ишлени-
рикди. 2014-2016 жыллада бир къыралны кесинде ары бла бери 
учханланы жумушларын жалчытырыкъ терминалны эмда аэро-
портну жеринде бир къауум техника объектлени къурулушларын 
бардырыргъа белгиленеди.

«Базэл Аэро» бу проектге 7 миллиард сомдан артыкъ къо-
ратыргъа боллукъду. Аны башчысы Леонид Сергеев айтханнга 
кёре, жангы терминалла бла инфраструктура Краснодарда аэро-
портну кючлю регион хабха айландырлыкъдыла. 

Школну тюбюнде - аскер сауутла

Ростов областьны Каменск шахарыны школларындан бирини 
подвалында полициячыла боеприпасланы складын тапхан-

дыла. Анда чачдырыучу аскер пакетле окъуна болгъандыла. 
Россейни МВД-сыны пресс-арасында билдиргенлерича, школну 
преподавательлери, подвалланы тизгинлерин жыя туруп, эшиги  
жабылгъан сейфни эслегендиле. Аны киритин ачханларында, 
окъла бла темир коробкала кёргендиле да, олсагъат полицияны 
чакъыргъандыла.

МВД-ны Каменскде бёлюмюню полициясыны таматасыны опе-
ратив иш жаны бла орунбасары Сергей Перепелицын айтханыча, 
сейфде битеу да окълары бла сегиз темир орун, 36 окъ пачка, 
20 юйрениу гранат, 112 чачдырыучу зат табылгъанды. Сауутла 
барысы да МВД-ны Ростов областьда Управлениясыны эксперт-
криминалист арасына жиберилгендиле.

МВД-да аскер сауутланы орта билим берген учрежденияла-
да юйретиучю материалныча хайырланыргъа жарамагъанын 
эсгертгендиле.

Отдан къутхарылгъандыла

Чеченде жылны башындан бери отдан 140 адам къутхарыл-
гъанды. Аны юсюнден МЧС-ни республикада Баш управле-

ниясыны таматасы Руслан Яхьяев билдиргенди. Ол айтханыча, 
озгъан заманны ичинде 312 кере от тюшгенди. Ол а былтырдан 
эсе 23-ге азды.

 -Къутхарыучула  отдан 140 адамны, ол санда 21 сабийни къут-
харгъандыла. Аны бла да къалмай, гражданланы битеу да 75 
миллион сом багъасы ырысхыларын сакълаялгъандыла. Жарсы-
угъа, къоркъуусузлукъну жорукъларын бирле сансыз этгенлери-
ни хаталарындан жети адам ёлгенди, 49-су уа бек ачыгъанды»,-
дегенди Яхьяев.

МЧС-ни шартларына кёре, Чеченде от тюшгенни сылтаулары-
ны ючден бири печьледе от этиуню жорукъларына бузукълукъ 
этиу бла байламлыдыла. Тёртден бири уа электрооборудование 
терс хайырланылгъаны ючюн болады. От бла ойнау, анга сансыз 
болуу да ёртенни жайылыууну сылтауларындан бириди.

-2012 жылны башындан бери  социальный магъаналы объект-
ле, адамла кёп санда жыйылгъан жерле отдан сакъланнганла-
рын белгилерге сюеме,-деп чертгенди МЧС-ни Чеченде башчы-
сы.

Ол гражданланы отдан сакъланыуну жорукъларын сансыз эт-
мезге, от бла ойнамазгъа, уллу кёллю болмазгъа чакъыргъанды.

гоблоклада да монтаж ишле бардырыладыла. 
ГЭС-ни комплексли жангыртыуну программасына 
тийишлиликде баш узел эм деривационный суу ыз 
сынаудан ётюп, хайырланыргъа берирге хазырдыла. 
Башындан энишге кеси аллына кюч бла келген суу 
ызла да сынаудан бек тап ётгендиле, станцияны ма-
шина залында административ корпусха ремонт этиу 
да бошала турады, деп билдиргендиле бизге Бахсан 
муниципальный районну пресс-службасындан.

Бизни корр.

МАЛЧЫЛЫКЪ

Энергетика

Бахсан ГЭС сынаудан ётеди

этилликди. Ол санда патронаж 

жумушла игиленирикдиле, ата-

аналагъа ишчи жерле къурал-

лыкъдыла, билим алыргъа онг 

берилликди.

Стратегияда белгиленнген 

ишле тамамлансала, сабийле-

ни эркинликлерин къоруулауда 

халкъла аралы стандартлагъа 

жетеригибизге, ала бир затдан да 

къыйналмай тынч-ырахат жашау 

этерча болумла къураллыкъла-

рына бек ышанабыз. Алай болур 

ючюн, РФ-ни Президентинде 

стратегияны жашауда бардырыу 

жаны бла координация совет 

къуралгъанды. Анга Федерация 

Советни спикери Валентина 

Матвиенко башчылыкъ этеди. 

Ол Миллет стратегия жангы 

оюмлагъа ачыкъ документ бол-

гъанын айтып, совет аланы жыя-

рыгъына, бирге тийишдирлигине 

ышандыргъанды. Регионладан 

этилген эсгертиуле да эсге алын-

май къалмазлыкъларын чертген-

ди, бу магъаналы документде 

белгиленнген ишлени бек алгъа 

ма алагъа тамамларгъа тюше-

рикди деп.

Стратегияда белгиленнген 

борчла бек магъаналы эмда 

уллу болгъанлары баямды. Ала-

ны толтурур ючюн, битеу власть 

органла, жер-жерли самоуправ-

ленияны органлары, жамауат 

да болжалгъа салынмазлыкъ 

мадарла этерге керекдиле. Хар 

район, хар шахар бла эл хар 

сабийге жашау этерге тап онгла 

къурар, аланы къоруулар ючюн, 

къайгъырыргъа тийишлиди. Ол 

муратлагъа жетер ючюн, граж-

данланы, граждан обществола-

ны, педагогланы бла юйретиу-

чюлени, бизнесни келечилерини, 

законла чыгъарыучу эмда тол-

туруучу органланы араларында 

байламлыкъ, келишиулюк, бек 

башы уа-уллу жууаплылыкъ ке-

рек боллукъду.

Ата-аналаны бла сабийлени 

излемлери уа баш магъананы 

тутханлары хакъды. Бек алгъа 

ма аланы сурамлары, аланы 

предложениялары эсге алыны-

рыкъдыла. Алай башхала да бир 

жанында къалмазгъа керекдиле. 

Сабийле ючюн къайгъыргъан-

ланы барысын да магъаналы 

регион стратегияны жарашдыры-

угъа, аны жашауда бардырыугъа 

тири къатышыргъа чакъырама. 

Сизден ахшы башламчылыкъла, 

шарт предложенияла, хайырлы 

проектле да сакълайбыз. Къа-

барты-Малкъарда сабийлеге хай-

ырлы социальный политиканы, 

алагъа, юйюрлеге да тийишли-

сича къайгъырыуну биз жаланда 

биригип, болгъан кючюбюзню 

салып къураяллыгъыбызгъа 

ишексизме.

Басмагъа ТЕКУЛАНЫ Хауа 

хазырлагъанды. 

ни хайырын кёргюзтгенди. Июль 
айны биринчи кюнюне специ-
ализацияланнган этли малланы 
саны 20,2 мингнге дери жетгенди 
неда былтырны ол кезиую бла 
тенглешдиргенде 28 процентге 
кёп болгъанды.  2013 жылда уа 
ол сан, бек азындан, 30 минг 
болургъа керекди.

Болсада тууар эт чыгъарыу 
тонгуз эм юй къанатлы эт чыгъ-
аргъандан эм аны сатыудан эсе 
кёбюрек заманны алгъанын 
белгилерге керекди. Ол шарт а 
жылны ахырында производство-
ну ёлчеминде къалай боллугъун 
кёргюзтюрюкдю. 34 минг тонна 
тууар эт чыгъарыргъа мурат 
барды, ол а 2011 жыл бла тен-
глешдиргенде 16 процентге кёп 
боллукъду.

Республика кесин тууар эм юй 
къанатлы эт бла толусунлай 2015 
жылгъа жалчытыр план барды. 
Ол кезиуде 101 минг тонна эт (со-
юлмагъан ауурлукъда тууар эм 
юй къанатлы эт), ол санда 40,5 
минг тонна тууар эт чыгъарылыр-
гъа керекди.

ЗУБЕИР улу Х.

Тууар этни чыгъарыу ёседи

Сбербанкны бир филиалы Тё-
бен Чегемде орналады. Бу сиз 
суратда кёрген аны бёлюмюню 
таматасы Этезланы Жамалны 
къызы Зулейхады. Ол бу жаны 
бла ишлегенли отуз эки жыл 
болады, Чегем ауузунда тёрт да 
тау элде жашагъан адамланы 

Профессионалла

Ишине жюреги бла берилген Зулейха

тификатлары болгъанлагъа 
Россей Федерацияны Къырал 
банкыны рефинансирование 
ставкасына кёре, аны келечи-
си эм гражданин этген кредит 
келишимге кёре 50 процентге 
компенсация этилликди. Алай 
ипотека кредитни ёлчеми он 
жылгъа дери тёлеуню болумла-
рында 1,5 миллион сомдан кёп 
болмазгъа керекди. КъМР-ни 
къырал граждан къуллукъчу-
ларына бла аланы орунбасар-
ларына Къабарты-Малкъарны 
республикалы бюджетини ырыс-
хысыны ёлчеми бла байламлы 
Россей Федерацияны Ара бан-
кыны рефинансирование став-
касына кёре компенсация 90 
процент боллукъду. Бу кезиуде 
да он жылгъа дери болжалгъа 
ипотека кредитни ёлчеми эки 
миллион сом бла чекленеди. 

Бу проектлени жашауда бар-
дырыугъа КъМР-ни республи-
калы бюджети 2012 жылгъа он 
миллион сом бёлгенди.

Бизни корр.

ИПОТЕКА

Процент ставкалагъа
компенсация этиледи

ишин жалчытады. Анга келген 
эллиле ол кесини жумушларын 
терк эм тынгылы этгени ючюн 
жюрек ыразылыкъларын бил-
диргенлей турадыла. 

РАЧЫКЪАУ улу Борис.
Сурат авторнуду.

Ахыры 4-чю бетдеди.

Оюм

2012 жылда 19-чу август-
да Ингушетияда 

болгъан атылыу къуру бу ре-
спубликада жашагъанланы 
титиретгенден сора да, андан 
тышында жашагъан граждан-
ланы да чамландыргъанды. 
Ол терактны тауушу, тротил 
эквивалент бла алгъанда, 
артыкъ кючлю болмагъан эсе 
да, бек бетсиз эм адамсыз-
лыкъ жаны бла хапары башха 
континентлеге да жетгенди. 
АБШ-ны правительствосу Рос-
сейни аты бла Ингушетияда 
эм Дагъыстанда террорист-
лени къанлы ишлерине налат 
бергенин айтып, послание 
жибергенди.

Ингушлу вариант бла къа-
расакъ, ол теракт эки затдан 
къуралгъанды. Бек алгъа 
18-чи августда, ингир къа-
рангысында Малгобекде 
полицияны къуллукъчусу, 
участок оперуполномочен-
ный Илез Коригов къыйын 
жаралы болгъанды. Аны 
шахарны ортасында орамда 
озуп баргъан машинадан 
атып ургъан эдиле. Офицер 
кече реанимацияда ёлген 
эди. Экинчи кюн Малгобек 
районну Сагопши элине кёп 
адам келген эди право ни-
замны къоруулаучуну асы-
раргъа. Участканы башчысын 
ахыр жолгъа ашырыргъа по-
лициячыланы толу батальону 
да келген эди.

Ма былайда, жыйылып 
тургъан адамланы тюз да 
араларында эрттенликде 9 
сагъатда чачдырылгъан эди 
къолдан ишленнген бомба. 
Кеси жанын аямагъан терро-
рист осколкалача чачыллыкъ 
затладан кесини юсюн тол-
туруп болгъанды. Экспертле 
тохташдыргъанларына кёре, 
чачдырыучу устройствону 
кючю 10 килограмм тротилни 
кючю чакълы болгъанды. 
Террорист адамланы къатла-
рына къайгъы сёз бериргеча 
келип, чачдыргъан эди ол жа-
ханимлик устройствону. Ол 8 
полициячыны жашауларын 
юзген эди эм 15 адам да ауур 
жаралары бла больницагъа 

Хапарла чыгъыу

Тюз ниетлилени 
титиретген атыула

тапдырылгъан эдиле, аладан 
тёртеулен ауур жаралыла 
болгъанлары ючюн реанима-
ция бёлюмге жатдырылгъан 
эдиле.

Артда ачыкъланнганына 
кёре, адамланы аслам 

санда ёлтюрюрге деп жа-
рашдырылгъан план эки ке-
секден къуралгъан эди, бири 
бирини ызындан жашауда 
бардырыргъа деп. 

«Имарат Кавказны» кри-
минальный къауумуну бое-
виклери алгъа полицияны 
къуллукъчусун ёлтюрюп, сора 
аны асыраргъа келгенлеге 
къажау уллу теракт этип, кёп 
адам къырыр муратлы эдиле.

Алгъын бандитле аллай 
операцияланы бардыр-
гъанда каскад система бла 
чачдырыуланы хайырланып 
тургъандыла. Башхача айт-
сакъ, белгиленнген жерге 
бир биры ызларындан аты-
лырча бомбаланы, адам 
кёрмезча букъдуруп салып 
тургъандыла. Алгъа аз кючю 
болгъан бомбаны чачдыры-
учу эдиле. Бомба атылгъан 
жерге, не болгъанын билир 
муратда, тинтиулени терк 
бардырыучу къауум жетген-
лей, экинчисин, уллу кючю 
болгъан бомбаны атдырып, 
болумну билирге деп опе-
ративниклени къаууму кел-
генлей, къалгъан бомбаны 
чачдыргъанларында адам 
ёлмей къалса да, къалгъан 
устройстволаны чачдыргъан-
да кёп адам ёле эди.

Экинчи бомбаны оруну-
на камикадзе ваххабитни 
хайырланнган кезиуле да 
болгъандыла, сёз ючюн, 2010 
жылда 31-чи мартда Кизляр-
да болгъаныча. Анда алгъа 
школну журтуну къатында, 
жерленнген «Нива» авто-
машина атылгъан эди. аны 
хатасындан алайда болгъан 
милиционерле ёлген эдиле. 
Сора 20 минут чакълы бир 
озгъанлай, алайгъа следо-
вательле бла медикле кел-
генлей, аланы къатларына 
милиция формалы кийим 
кийип тургъан, кеси жанын 

аямагъан биреу келгенди да, 
кесин атдыргъанды. Ол эки 
устройство атылгъанларыны 
хатасындан алайда 12 адам 
ёлген эди, 23 адам да жара-
лы болгъан эди.

Анга ушашлы къанлы иш 
2012 жылда 3-чю майда бол-
гъанды. Ол кюн, Махачкъа-
лагъа кирген жерде, «Аля-
ска-30» постну къатында 
бири бирини ызындан, кес-
лерини жанларын аямагъан 
ваххабитле сюрюп келген эки 
машина чачдырылгъан эди-
ле. Аны хатасындан 13 адам 
ёлген эди, 100-ден аслам 
адам да жаралы болгъанды.

Алгъын аллай къыяма 
ишге ахыр заман кел-

генди деучю эдиле. Энди 
уа кюн сайын бола тургъан 
аллай бушуулу ишле бола-
дыла. Дуния башындагъы 
къыраллада, къаллай диннге 
баш ургъан халкълада да, ёл-
генни ахыр жолуна ашырыу 
эм аны асырау сыйлы ишге 
саналады, ол себепден адам-
ны ахыр жолгъа ашыргъанда 
ашыгъыулукъ, муштухуллукъ, 
керексиз сёлешиуле керек 
тюйюлдюле. Къысха айтсакъ, 
адамны ахыр жолгъа ашы-
рыу – ол сыйлы ишди.

Алай эсе да, агъачладагъы 
радикаллагъа сыйлыды де-
ген зат жокъду. Энди ала 
адам ийнанмазча, алагъа 
адамладыла деп айтыргъа 
адамны эсине окъуна кел-
мезча къылыкъсызладыла 
деп угъай, къылыкъсыз итле-
диле дерге боллукъду. Алай-
ды да, шёндюгю болумда ала 
бла жаланда сауутну кючю 
бла сёлеширге керекди. Сё-
лешиуле деген зат а не аз да 
хайыр берлик тюйюлдю.

Ингушетияда болгъан, топ 
атылгъанча хапары жай-
ылгъан терактдан сора бу 
республикада жашап тургъан 
34-жыллыкъ Хамзат Альдиев 
да кеси кесин атдыргъанды. 
Бери дери уа ол да, законсуз 
сауутланнган къауумну ада-
мыча, излеуде болгъанды.

1957 ж ы л  м а л к ъ а р 
халкъны жашау-

унда бек къууанчлы жыл 
эдим десем, жангылмам. 
Онюч жылны  туугъан жерни 
ташына, агъачына, суууна, 
хауасына термилип туруп, 
аланы кёрюрге эркинлик бе-
рилгени къалай  уллу насып 
эди  таулугъа! Ол насыпдан 
юлюшлю болгъаннга санай-
ма кесими да. 

Ол  жылда Къабарты-Мал-
къар къырал университет 
къуралгъаны, бизни кёчгюн-
чюлюкден къайтханыбыз 
бир кезиуге тюшгени жаш 
тёлюбюзню асламысыны 
къадарында баш магъананы 
тутханды дер эдим. Туугъан 
жерден тансыкъларын ала, 
окъургъа итине,  жашла, 
къызла университетни тюр-
лю-тюрлю факультетлери-
не кирирге документлерин 
бердиле. Малкъар тилни бла 
литератураны бёлюмюне ки-
рирге сюйгенле башхаладан 
кёп болгъанларын ангылагъ-
ан къыйын тюйюлдю. Ана 
тиллернинде илму, окъуу 
болгъанына ишекликде 13 
жыл жашагъан миллетге 
аны билиу, анга къуллукъ 
этиу бек уллу насып  эди.

Къазахстанны,  Къыр-
гъызстанны, Узбекистанны 
орта школларын бошагъан 
жаш  тёлюге кеси  тилинде 
бийик билим  алыргъа онг 
табылгъанындан уллу  на-
сып къайда боллукъ эди 
ол кезиуде. Сёз ючюн, мен 
кесими юсюмден айтсам, 
7-чи классны бошагъандан 
сора, Жамбул шахарда эл 
мюлк техникумгъа кирирге 
мурат этип, ары барама. 
Бек алгъа туугъан жылынга 
шагъатлыкъ къагъытынг 
бармыды деп сорадыла. 
Аллай документим а жокъ 
эди. Болушлукъ излеп эл 
Советге, районну ЗАГС-ына 
да бардым. Алай, туугъ-
ан жерингден справканг 
болмай, туугъан жылынга 
шагъатлыкъ этген документ 
бераллыкъ тюйюлбюз, деп 
къойгъан эдиле. Артда, Къа-
барты автоном республика-
ны архивине жазып, андан 
сизни туугъан жылыгъызны 
юсюнден шартла сакълан-
магъандыла мында деген 
жууапны 3-4 ай сакълагъан 
эдим. Алай бла техникумгъа 
киралмадым. Насыпхамы 
эди да, 10-чу  классны 1956 
жылда бошадым.

Туугъан журтха къайтыуну 
юсюнден хапарла къыстау 
жюрюгенлери себепли, Къа-
захстанда окъургъа кирир 
къайгъы этмей, Жамбул 
шахарда 25-чи номерли 
жол-къурулуш управленияда 
ишге тохтап, урунуу жолуму 
алайда башладым. Анда 
бир жыл ишлеп, 1957 жылда  
Кавказгъа алай келдим.

Бизни тёлюню битеу жаш-
ларыны, къызларыны 

къадарлары да бирге шаш-
май ушагъанды. Жашауну 
къыйынлыгъында чыныкъ-
гъан тёлюге эркинликге 
чыгъыу,  бийик окъуу юйледе 
сюйген усталыкъларын алыу 
къаллай уллу насып эди, 
аны бир Аллах биледи. Ары 
дери  бир бирни танымагъан 
жашла бла къызла, универ-

Жарым ёмюрню узакъ 
жолунда таукел атлам

КъМКъУ-ну малкъар бёлюмюнде окъугъанла аны бошагъанлы 50 жыл

Хар адамгъа кеси мил-
лети, адети, тёреси, ана 

тили къалай хычыуун кёрюнн-
генин айтыр кереклиси да 
болмаз. Шахарны орамла-
рында тауча сёлешгенлени 
ауазларын эшитсенг, айхай 
да, жюрегинг къууанады. 
Алай, жарсыугъа, жаланда ол 
жаны бла къарап къоялмайса 
да бизни адамларыбызгъа.

Дуния жаратылгъанлы бери 
да адам улу, тиширыуну, эр-
кегырыуну да кеслерини энчи 
жерлери болгъанын, жашауда 
ала кеслерин къалай жю-

гъа билмегенден. Алагъа уа, 
не билейим, къалай кёрюне 
болур эди. Кюнню иссили-
гинденми, огъесе сырадан-
мы – была асыры кефден, не 
сёлешгенлерин, айтханларын, 
къалгъанларын да билмейле. 
Бири уа узун созуп жырларгъа 
окъуна кюрешеди. Да, хау, 
жашлыкъ дейик. Алай жаш-
лыкъны уа жокъмуду бирси 
жаны! Кеслерин къалай ариу 
жюрюте билгенле бардыла. 
Бу жашлагъа уа кими кюлдю, 
кими жарсыды, бирсиси айып 
этди, башхасы жийиргенди, 

юй бийчесин атлагъа тагъып, 
тиширыу сан-сан болуп къа-
лырча этгенин аямай айтып 
кюрешеди, нёгери да: «Ма эр 
киши десенг!»-дейди. 

Таурух – ол таурухду. Аны 
магъанасын барыбыз да 

ангылайбыз. Билмейме, ол 
кезиуню адамы болсам, не 
дерик болур эдим. Алай ол 
адам тюздю деп бюгюнлюкде 
айталмайма. Нек? Тиширыу 
былайда терсди. Алай ол киши 
да акъыллы жумуш этмеген-
ди. Адамны жанын алыргъа 
бизни эркинлигибиз жокъду. 
Ол терс эсе, аны терслигин 
кёзюне айт да, бир акъылны 
тапмай эсегиз а,башына эр-
кин эт да къой. Къолларынгы 
аны къанына боягъанлыкъгъа 
игими боллукъду. Ол таурух 
эди.

Шуёхланы хапарлары къы-
задан-къыза барады. Алай 
ала ол огъарыда сагъынып 
кетген жаш адамланы мал-
къар тилни лексикасын били-
улери бла къайда озгъандыла. 
Бири юйдегисинден айы-
рылгъан хапарын андан ары 
бардыра, дуния башында не 
сылыкъ сёз бар эсе да, бары-
сын да къуйду. Айхай, шуёху уа 
тохтамы дейди. Ол да андан 
да кючлю биреу.

Ахырында быланы хапар-
лары келечиликге айланды. 
Бири биринден къаллай эсе да 
бир жууугъун тилейди. Кесине 
уа таматаракъ керекмейди, 
жашыракъны излейди. Алай 
ол акъылын ушакъ нёгерине 
ангылата туруп, эгечлени аба-
данына не айтмады, не къал-
мады. Да сен юйюрде бирин 
алай чюйре кёре эсенг, аны 
эгечи бла уа къаллай жашау 
нёгер боллукъса деген соруу 
акъылымы бийлеп тохтады. 
Терс да болурма. Бармакъла 
да тюйюлдюле тенг. Алай не 
тюрлю тиширыу болса да, эр 
кишиге аны юсюнден тапсыз 
сёлешгенни тюзге санарыгъ-
ым келмейди. 

Эр киши не кезиуде да же-
ринде къалыргъа керекди. 
Нек дегенде, биз, тиширыула, 
сизни ызыгъыздан тизиле 
келебиз. Жашау да тюрлен-
син, заман да, адамла да, не 
тюрлю оюмла да болсунла, 
ала да тюрленедиле, алай 
бизни аталарыбыздан келген 
ариу халкъда айтылыучусуча, 
жазылмагъан къара намыс 
сакъланса, насып да толуракъ 
боллукъду. Ансы къатыбызда 
тиширыу, эркегырыу, неда са-
бийми барды деп къарамай, 
кесинги асыры эркин жюрют-
меклик бир да ахшылыкъгъа 
келтирик тюйюлдю.

МОКЪАЛАНЫ Зухура.

Адетинг, тилинг 
да ариу болса…

рютселе тюз болгъанын да 
жазылгъан, жазылмагъан 
жорукъланы да тизе келген-
ди. Аны шёндю бир инсаннга 
да жангычылыгъы болмаз. 
Да биз тиширыу кесин ариу 
жюрютюрге керекди, ол на-
мыслы болургъа тийишлиди 
дей эсек, алагъа намыс бере 
уа билебизми?..

Къарап турсанг, бирлени 
къатларында бир къауумла 
кеслерин адеплиле, къы-
лыкълылача кёргюзтюрге 
кюрешип, башхаланы къат-
ларында уа ол ким болгъанын 
билмей эсенг, анга намыс 
берирге керек тюйюлдю деб 
а ким айтханды. Ол сен ко-
каланнганладан эсе бегирек 
сени жууугъунг бола эсе уа? 
Ма алайды, биреуге ёрге ту-
руп, башхасын а кёрмегенча 
этип къойгъанны адамлыкъ-
гъа санаяллыкъма демейме. 
Сен намысны бек биринчи 
кеси кесинге бересе, кесинги 
сыйлайса. Алай бла уа къал-
гъанлагъа да кёрюнюп, били-
нип къалады ким болгъанынг. 

Бюгюн мени жюрегими 
бир бек къыйнагъан кюнню 
юсюнден айтыргъа излей-
ме. Тынгылап къойсам, тюз 
боллугъун да билеме, алай 
этсем кесиме уа кечаллыкъ 
тюйюлме сора уа. Юйюрледе 
окъуна къыз сабийге энчи 
намыс берип ёсдюредиле. 
Ол белгилиди. Алай шёндю 
адамламы, огъесе жашауму 
тюрленнгенди, билмейме.

Бир жол узакъ элден 
келлик бир жууугъуму 

сакълап, шахарда остановка 
къатында сюелип турама. 
Алайынлай а аллай жабымы 
чыгъады дейсе. Ала уа – таулу 
жашла. Тёгерегиме къарайма 
асыры не этерге, не айтыр-

мени уа уялгъаным бла бирге 
жаным къыйналып, кёлюм 
такъыр болду. Къаллай бёкем, 
ариу, ким да сукъланырча тау-
лу жашла. Къалай ёхтемлени-
рикме мен сиз тюрленсегиз, 
акъылыгъызны башыгъызгъа 
жыйсагъыз. 

Сизни да ата-аналарыгъыз, 
эгеч-къарындашыгъыз, аланы 
жюреклерин сакълагъыз, 
кесигизни да жоймагъыз. Ша-
харны бир орамын кёргенбиз 
деп, кесигизни ким болгъа-
ныгъызны унутуп къоймагъ-
ыз. Тышында сен жаланда 
юйюнгю, тукъумунгу угъай, 
саулай да халкъынгы, милле-
тинги адамыса. Сени кёрген а 
бирсилеге да аллай багъа би-
чип къояргъа боллукъду. Мен 
а: алыкъа жаш адамласыз, 
тюзелирсиз, терсине кетмез-
сиз деп ийнаныргъа сюеме. 

Ол а не эди… Жюрегим 
жашлагъа алай жарсый, мен 
сакълагъан адам да алыкъа 
келмей, алайдан узакъ бол-
май, биргеме сабий болгъаны 
себепли, анга бир суу ичирей-
им деп, ашханагъа киреме. 
Мында да халкъ кими ауузла-
на, кими суу иче… Мюйюш-
чюкде бир столчукъну артына 
олтурабыз. Анда салкъын 
болгъаны хычыуун кёрюне, 
бираз мычыйбыз. 

Эки омакъ кийиннген эрке-
гырыу, жыл санлары уа, тейри 
мени атамча окъуна болур 
эди, бири бирини ауузуна ча-
бып, аямай хапар айтадыла. 
Аладан бири тиширыу кесин 
къалай жюрютюрге керек 
болгъаныны юсюнден аямай 
даулашады. Бирсиси уа: «Мен 
санга бир эрттегили таурух-
ну айтайым», - дейди. Аны 
хапары бизге да эшитиледи. 
Таурухну баш жигити кесини 

ситетге кирирге хазырланн-
ган кюнледе окъуна туугъ-
ан къарындашла, эгечлеча 
болуп, бир бирни багъалы 
кёрюп, эркелетип, окъууну 
алай башладыкъ. 35 жаш бла 
къыз бола эдик 1957 жылда 
университетни малкъар тил 
бла литература  бёлюмюнде. 

Сау беш жылны бир бирге 
ол сюймекликни тас этмей, 
хар ким кесини фахмусуна, 
хунерине, онгуна кёре  билим 
алды. Тынгылы адамлыкъла-
ры болгъан, жашау, урунуу 
жолларын жунчумай баш-
ларча билимли  жашла бла 
къызла, 1962 жылда окъуу 
юйню  бошап, республика-
ны Жарыкълау министер-
ствосуну  кёргюзтюую бла 
ишге тохтадыла. Ол кюнле, 
жаланда окъууну бошагъан 
жашлагъа бла къызлагъа  
байрам болуп къалмай, битеу 
халкъыбызгъа  да къууанч 
эди. Эсимдеди, бизни курсну 
студентлери дипломларын 
къоруулай туруп, республи-
каны  белгили адамлары 
экзаменле  берилген ауди-
ториялада олтуруп, кёп за-
манларын оздуруучулары.  
Аланы  арасында халкъыбыз-
ны ёхтемлиги болгъан поэтле 
Къулийланы  Къайсын, Отар-
ланы Керим, Шахмырзаланы 
Саид, илму-излем инсти-
тутну  алимлери Сотталаны 
Адилгерий, Отарланы Саид, 
Холаланы Азрет, Байдаланы 
Ахмат эм башхала бар эдиле. 
КъМКъУ-да малкъар тилни  
бла литератураны бёлюмю-
ню биринчи бошагъанланы 
арасында 30-дан артыкъ 
жаш специалист миллет куль-
тураны айнытыугъа юлюш 
къошханланы араларында 
боллугъу кертиси бла да уллу 
иш эди кёчгюнчюлюкден 

къайтхан халкъгъа.

Бюгюнлюкде ол жашланы 
бла къызланы атлары 

республикада  махтау бла 
айтыладыла. Аланы  ара-
сында илмуланы докторлары 
бла кандидатлары, власть 
органланы къуллукъчулары, 
устазла,  тюрлю-тюрлю уч-

реждениялада сынаулу спе-
циалистле бардыла. Профес-
сорла Ахматланы Ибрагим 
(жаннетли болсун), Толгъур-
ланы Зейтун, Мусукаланы 
Борис, Текуланы Муса, Мал-
къондуланы Азрет илмуланы 
кандидатлары Маммеланы  
Далхат, Созайланы Борис, 
Малкъондуланы Абидат, Жа-
белланы Люба, Жаппуланы 
Алий  илмуну айнытыугъа, 
билим бериуге уллу  къыйын 
салгъандыла. 

КъМР-ни Президентини 
бла Правитель-

ствосуну приёмныйини аппа-
ратыны таматасы  Отарланы 
Хамит урунуу жолун партия, 
совет органлада башлагъан-
ды. Кёп жууаплы къуллукъла-
да бет жарыкълы ишлегенди. 
Боллуланы Юсюп  Нальчикде  
8-чи номерли профессионал-
техника училищени дирек-
тору болуп ишлей, женгил 
промышленностьха кадрла 
хазырлагъанды. Педагог 
коллектив аны атын бюгюн-
люкде да иги бла сагъынады. 
Жанатайланы Хасан, Шау-
аланы Лидия, Мокъаланы 
Мариям, Ксаналаны Хадис 
кёп жылланы школлада мах-
таулу уруннгандыла. 

КъМР-ни культурасыны 
сыйлы къуллукъчусу Тау-
кенланы Идрис «Балкария» 
къырал фольклор этногра-
фия ансамбльни биринчи 
директору эди. Османланы 
Жамалдин КъМР-де МВД-да  

ишлей, милицияны полков-
нигини чынына жетген эди. 
Къулийланы Марат профсо-
юзлада къуллукъ этгенди. 

Мотталаны Света поэт, 
журналист атланы на-

мыслы жюрютеди. Журна-
листле Текуланы Жамал,  
Махийланы Амин, Юсюпланы 

Омар газетде  кёп жылланы 
къуллукъ этгендиле. Атларын  
иги бла айтдыргъандыла эм 
айтдырадыла. Акъайланы 
Къасым халкъны  социаль-
ный жаны бла къоруулауну 
Чегем районда  управлени-
ясына башчылыкъ этгенди. 
Жансюйланы Харун сынаулу 
педагог болуп къалмай, Хуш-
то-Сыртда жер-жерли адми-
нистрацияны башчысы болуп 
да халкъны аллында бир 
талай жылны бет жарыкъ-
лы ишлегенди. Жашууланы 
Юсюп, Жаболаны  Юра, 
Уяналаны Хасан битеулю би-
лим берген школлагъа баш-
чылыкъ этгендиле. Уяналаны 
Далхат педучлищеде уруна, 
атын иги бла айтдыргъанды.

Бюгюн озгъан заманланы 
эсгере, алгъыннгы студент 
тенглерибизни 18-си дунияла-
рын алышханлары эсибизге 
тюшсе, кёлюбюзню мудах-
лыкъ бийлейди. Алагъа биз 
Уллу Аллах ырахмат этсин 
дейбиз.

Башха жашларыбыз, къыз-
ларыбыз  бирер тынгылы 
ишде юлгюлю уруна, юйюр 
къурагъандыла, сабийле ёс-
дюредиле.

Мен кесибизни 50-жыл-
лыкъ юбилейибизни  

белгилеген  кезиуде универ-
ситетде бизге  билим бер-
ген устазланы атларын энчи 
белгилерге сюеме. Алийла-
ны Умар, Аппайланы Аскер, 
Аппайланы Хадис, Апажев 

Мухамет, Коков Жамалдин, 
Татьяна Санникова, Дми-
трий Бычков эм башхала 
кёчгюнчюлюкден къайтхан 
жашлагъа, къызлагъа ар-
тыкъда сакъ эдиле. Лек-
цияны уста окъугъандан 
сора да, жаш тёлюню жаша-
угъа хазырлауда ата, анача 

къайгъырыулу насийхат сёз-
лери бла  кеслерин студент-
леге сюйдюргендиле. Ол 
жаны бла Алийланы Умарны 
атын уллу хурмет этиу бла 
эсгерирге тийишли кёреме. 
Уллу билими  болгъан ол 
уллу алимни лекциялары 
бюгюн да къулагъыбызгъа 
эшитилгенлей тургъанчады. 
Хар затны жик-жиги бла ан-
гылата эди. Тил, литература, 
тарых, тау адетле, тёреле бла 
байламлы аны студентле бла 
ушакълары бизге бек хычыу-
ун кёрюннгендиле, хайырлы 
да эдиле.

Бюгюн биз университетде 
окъутхан битеу устаз-

ларыбызгъа  сау болугъуз 
дейбиз. Ала, кертиси бла 
да, тюзлюкню сюйген, ин-
тернационал ниетли адамла 
эдиле. Ала окъутхан жашла, 
къызла  малкъар халкъны 
культурасын  илмусун къай-
тарыуну деменгили ишине 
кеслерини тийишли юлюш-
лерин къошхандыла деп, биз 
бюгюн таукел айталлыкъбыз.

Алайды да, биз окъуу 
юйню бошагъанлы быйыл 
50 жыл озду. Бир жаны бла  
ол заман кёпдю. Экинчи 
жаны бла уа азды, умутланы 
кёбюсю энтта да толуп бо-
шамагъандыла. Биз, саула, 
алгъа къарай, жангы тёлю-
лени насыплы къадарларын 
кёрюрге бек сюебиз. 

ТЕММОЛАНЫ Мухадин.

Ингуш Республикада Пли-
ево элде Евлоевлени юй-
юрлери экижыллыкъ Адам-
ны – юйюрде жангыз жаш 
туудукъчукъну - экинчи кере 
туугъан кюнюн байрамлар-
гъа боллукъду. Абаданла кёр-
мегенлей бир минутчукъгъа 
къалгъан сиркиу жашчыкъ 
арбазда бетон къуюну башы-
на, эрлай, секирип минеди 
эм къую ичине жыгъылады. 
Ынна Маржанны терк къар-
машыулугъу болмаса, баям, 
сабийчик анда тунчугъуп 
къаллыкъ эди.

Туудукъчугъу къуюгъа 
жыгъылгъанын кёргенлей, 
Маржан Евлоева, аз да сагъ-
ыш эте турмай,- жашчыкъны 
ызындан энишге секиреди. 
Артда белгили болгъаныча, 
тиширыу къуюну тюбюне 
къаты тийгенди эм бутун 
сындыргъанды, алай ал ке-
зиучюкде  ачытыуну  сезме-
генди.

- Мени насыбым  тутхан 
эди: суу терен болмагъа-
ныны хайырындан, ынна 

Туудукъчугъуну жанын сакълагъанды

суугъа башы бла батылып 
кетмей, жашчыкъны инбашы-
на кётюрюп тургъанды. Ынна 

алай терк къармашмаса эди, 
жашчыкъ, тунчугъуп, ёлюрге 
боллукъ эди, - дегенди «Ком-

сомольская правдагъа» жаш-
чыкъны анасы Айна Евлоева. 
Жашчыкъ къуюгъа  кетген 

кезиуде, ана  юйню ичинде 
тюрт-мюрт эте тургъанды. 
Алайгъа уа къычырыкъланы 
эшитип келгенди.

- Къоншула да жетген эди-
ле алайгъа, хахай-тухайны 
эшитип. Биз басхычны терк 
окъуна алып къуюну ичине 
салгъан эдик,-деп эсгере 
эди Айна.

Алай бла, ынна да, жаш-
чыкъ да тышына чыгъарыл-
гъан эдиле. Олсагъат окъуна 
аланы Назрань шахарны 
больницасына элтедиле. Ме-
дикле айтханларыча, сабий-
чикни уллу насыбы тутханды: 
аллай  бийикликден кетгенде 
да, жашчыкъгъа алай уллу 
хата  болмагъанды. Ынна уа 
бек ачыгъан эди: аны буту 
сыннганды, кёп жерлеринде 
жаралары бар эдиле. Аны 
бутун, гипс салып, байлагъ-
андыла.  Алай ынна, туудукъ-
чугъун къутхаргъанына къуу-
анып, аны ючюн арталлыда  
жарсымайды.

«Комсомольская прав-
да» газет.

Баш редакторну орунбасары
КЪОНАКЪЛАНЫ ХАСАН

«Форбс» журнал АБШ-да 
къалын бохчалыланы тизме-
лерин къурагъанды. Аланы 
асламысы битеу  жер жюзюн-
де окъуна бек бай адамлагъа 
саналадыла. Сёз ючюн, Билл 
Гейтс АБШ-да 1-чи, дунияда 
экинчи жерлени тутады (би-
ринчи жерде уа бразилиялы 
Карлос Слим Элди).  Юйдегили 
кёп болмай болгъан финансист 

Мен Жангы Малкъар элде 
жашайма. Мындагъыланы 
уллусун, гитчесин да иги та-
ныйма. Элибизни адамла-
рына бек бюсюрейме. Бир 
бирге билеклик эте, болуша, 
эс тапдыра жашайдыла. Ке-
сим да мында туугъанма. 
Атам – Ацкъанланы Хасан, 
къарындашы Цауа Огъары 
Жемталадан бери кёчюп 
келген эдиле.

Ал жыллада бу гитче эл эди, 
энди уа уллу болгъанды. Туу-
дукъланы экинчи, ючюнчю тё-
люлери жетип келедиле. Баш 
ием Хамит бла бирге жаш ёс-
дюргенбиз – Арсен Нальчикде 
полицияда ишлейди.

Болсада мен бюгюн къа-
ламны къолума кесими неда 
юйюрюмю юсюнден хапар-
ларгъа деп алмагъанма. Му-
ратым - элибизге, мында 
жашагъанлагъа жарагъан, 
амбулаториябызда ишлеген 
ахшы адамларыбызны юсле-
ринден айтыргъады. Аллай 
онгну уа биз барыбыз да бек 
сюйген «Заман» газетибизни 
юсю бла табабыз.

Район арабыз Терек шахардан 
бла Нальчикден иги да узакъда 
жашагъаныбыз себепли элде 
амбулаториябыз, былай айтыргъа 
– поликлиниканы эм больницаны  
да орунундады. Анда профильле-
рине кёре керекли специалистле 
бардыла. Бек алгъа мында эртте-
ден ишлеген Отарланы Рамазан-
ны къызы – Мырзаланы Зуриятны 
юсюнден айтыргъа сюеме. Ол 
1988 жылда Нальчикде медучи-
лищени бошап келгенли бери да 
амбулаторияда медсестрады. 
Озгъан жылланы ичинде уллу 
сынау жыйышдыргъанды, врачла 
бла бирге ишлей, аладан кёп зат-
ха юйреннгенди. Керек заманда 
докторлукъ этген кезиулери аз 
болмайдыла.

Бир кече анам къаты ауруп, 
Зуриятны чакъырыргъа тюшеди. 

ВАЗ-2115 автомашинаны водители къоркъуусуз-
лукъну бел бауун хайырланыр амалтын жашауун 
юзгенди. Ол 2012 жылда 20-чы сентябрьде танг 
аласында, сагъат 4-ден 20 минут озуп, Черек-
Нарткъала-Чёрная Речка автомобиль жолну 
15-чи километринде автомашинасын, тап элтал-
май, жол жанында индекге атханды, транспорт 
алайда бир ненча кере аугъанды. Аны иеси 1961 
жылда туугъан, Герменчик элде жашагъан къыяу 
табып алайда окъуна ёлгенди.

ГИБДД-ни къуллукъчулары айтханнга кёре, 
водитель къоркъуусузлукъну бел бауу бла кесин 
бегитмегенди. Ол автомашина жюрютгенли уа 
7 жыл болады.

Ол аны артерия басымын ёнчелеп, 
жюрегини къалай ишлегенине 
тынгылап, керекли дарманла 
берип, уколла да этеди. Игирек 
болгъунчу къатындан кетмей тур-
гъанды. Саусузубуз тынчайып, 
къалкъып башлагъандан сора 
ашыргъанбыз юйюне. Ма алай 
кёплеге болушлугъу тиеди бу уста 
къоллу, ариу тилли медсестраны, 
огъурлу тиширыуну. Анданды аны 
элде уллу намысы-сыйы жюрюге-
ни, эллиле хурмет этгенлери да. 
Зуриятны баш иеси Азрет кесини 
къол къыйыны бла юй тутхан, иш 
кёллю адамды. Экиси да жаш 
бла къыз ёсдюргендиле. Хасан 
эл мюлк къырал академияны 
тёртюнчю, Жансурат а универ-
ситетни туризм эм сервис бла 
жалчытыу факультетини ючюнчю 
курсунда окъуйдула.

БИЗГЕ ЖАЗАДЫЛА

Эллиледен ыразылыкъ таба

Арт эки жылда амбулаториягъа 
бийик билимли врач – невролог 
Хайырланы Сейпуну къызы Мирза-
бекланы Люба башчылыкъ этеди. 
Ол, эллилени саулукъларын сакъ-
лауну къурауну игилендиргенден 
сора да, къолунда ишлеген хар 
адам ючюн да къайгъырады. Юй 
жашауда аз тюрлю зат болмайды. 
Аллай кезиулеринде болушлукъ из-
леп таматагъа келедиле. Любовь 
Сейпуловна уа къолундан келген-
ни аладан аямайды. Къууанчда, 
жарсыууда да билеклик этгенлей 
турады. Ол а мындагъыланы хар 
бирини да иш кёллюлюклерин 
кётюреди. Аны уа багъыу ишде 
хайыры уллуду.

Саулукъ сакълауда, саусузгъа 
къарауда ариу тиллилик, ким 
биледи, бирде дармандан эсе 
бегирек окъуна керек болгъан 
кезиуле да тюбейдиле. Амбула-

торияда уа аллайла иш-
лейдиле. Бек биринчи аты 
сагъынылгъан Зуриятдан 
башлап, эллилеге багъыуда 
стажы онжети жылгъа жет-
ген акушерка Отарланы Та-
марагъа, фельдшер  Анжела 
Бесланеевагъа, стоматолог-
ну медсестрасы Нурузова 
Маргаритагъа, процедура 
кабинетде ишлеген Отар-
ланы Азаматха, санитарка 
Киштикланы Зоягъа дери 
да амбулаториягъа аягъы 
басхан хар инсаннга жа-
рыкъ тюбеу, ариу сёз бла 
жапсарыу жашау жорукъгъа 
айланнганды десек, ётюрюк 
айтырыкъ тюйюлбюз.

Озгъан жыллада элде 
стоматолог болмай, тиши 
къыйнагъан Урожайныйни 
больницасына неда рай-
оннга барып тургъанды. 
Энди амбулаторияны кесин-
де бакъдырыргъа, керек-
ли болушлукъ алыргъа онг 
барды. Тиш доктор Ахмед 
Мусаев Плановское элден 
жюрюп ишлейди. Анга да 

эллиле бек ыразыдыла. Бек 
аламаты уа - амбулаторияны 
кесини терк болушлукъ этерча 
машинасы болгъаныды. Анда 
бу элли жаш Хасан Сейитем-
беков ишлейди. Ол къачан да, 
къалайгъа жетерге керек эсе 
да, хазыр болгъанлай турады. 
Къартла, сабийле жашагъан 
уллу эл, терк жетип, болушургъа 
керекли саусузсуз да болмайды. 
Ма ол заманда Хасан врачмы, 
медсестрамы, акушеркамы, 
фельдшерми, амбулаторияда 
къайсы дежурналыкъ эте эсе 
да, аны алып, саусузну тургъан 
жерине терк жетдиреди. Аны 
ючюндю Жангы Малкъарда жа-
шагъанла амбулаторияларында 
ишлегенлеге кече-кюн алгъыш 
этгенлей тургъанлары да.

БАТЧАЛАНЫ Лариса.

Рейтинг

Дагъыда бир шартха сейир этер-
чады. Кеси кесини жанын аямай ат-
дыргъан бандитни Малгобек район-
да Аршы элде юйюне экспертле эм 
медикле сюд-медицина тинтиуле 
бардырыргъа деп биоматериалла 
алыргъа деп келгенлеринде, алагъа 
бир киши да тюбемеген эди – Аль-
диевлени юйлеринден бир адам да 
жокъ эди. Эштада, камикадзени 
юйюрю ол не этгенин биле болур 
эди, сора ол ёлтюрген адамланы 
жууукъларындан къан дерт жетди-
рирле деп къоркъуп, къачып кетген 
болур эдиле.

Былайда дагъыда бир соруу бар-
ды: юйюр аны адамы кёплени ёл-
тюргени ючюн жууаплымыды деген 
соруу. Багъалы окъуучула, эсигизге 
тюшюрейик, «Баш эркинли Чечен» 
деген электрон амал бла «Терро-
ристлени ата-аналары сабийлери 
ючюн не аз да жууаплымыдыла» 
деп, соруула бардырылгъанын. Ол 
соруула толу ачыкълагъан эдиле 
жамауатны оюмун. «Хау» деген-
ле сорулгъанланы 46 процентин 
тутхандыла, «угъай» дегенле – 47 
процентин, 7 проценти уа не ары, 
не бери къошулмай къалгъандыла.

Былайда бу шартлагъа кёре 
жаланда бир оюм этерге бол-

лукъду – Шимал Кавказны жама-
уаты (соруулагъа жаланда анда 
жашагъанла жууап этгендиле) эки 
жаны да – жууаплы тюйюлдюле 
деп. Ол статистика шартланы жа-
ланда «ислам жерледе» россейли 
республикалада эрттеден бери кел-
ген таулу менталитетге кёре ангы-
ларгъа боллукъду. Шарт айтханда, 
сабийлери уллула болгъандан сора 
мурдарла болуп къалгъан балала-
ры ючюн аланы аталары, аналары 
жууаплымыдыла деген сорууну 
юсюнден барады сёз. Эрттеден 
бери да, шериатха дери окъуна 
дейик, Кавказда мурдарлыкъ этген 
адам, къачып, бугъуп айланса, аны 
этген бузукълукъ ишини ауурлугъу 
эм аны ючюн тёлеуле да аны жуу-
укъларыны, тукъумуну боюнларына 
салынып болгъандыла. Не тюрлю 
жууапсызлыкъ ючюн а, жашауда 
бола келгенича, ол жууапсызлыкъ-
ны этген жууапха тартылмай къал-
майды. Къан ючюн – къан жетдириу 
да аны бла жаратылгъанды. 

Озгъан ёмюрлени теренинден 

Тюз ниетлилени титиретген атыула
Ахыры. Аллы 3-чю бетдеди. бери келгени ачыкъланнганды шён-

дюгю социальный болумну юсюн-
ден соруу. Соруу Россейни жерле-
рини арасындагъыладан биринде 
бардырылса эди, жууап арталлыда 
башха боллугъуна ишекли тюйюлме.

Алай эсе да, кеслерине «мод-
жахедле» деп атагъан бандитле 
муслийманлагъа къажау террор иш-
лени башлагъанларына къайтайыкъ. 
Августда ала эте тургъан къанлы 
ишлерине бир мурдарлыкъ ишлерин 
къошхандыла. 18-чи августда ингир-
де, бетлери къапла бла жабылгъан 
эки бандит, шийитлени межгитлери-
не кирип, сауутладан от ачхандыла. 
Аны хатасындан 8 адам жаралы 
болгъанды, аладан бири больница-
да ёлгенди. Оперативникле жетип, 
газ баллонда букъдурулгъан чач-
дырыучу устройствону табып жокъ 
этмеселе, кёп адам къырылыргъа 
боллукъ эди. Правону къоруулаучу 
органла берген шартлагъа кёре, 
чачдырыучу устройствону кючю 
тротил эквивалент бла келишдирип 
айтханда, 40 килограмм тротилни 
кючю чакълы бир болгъанды.

Битеу ол къанлы уллу къатыш-
къаралы ишле муслийманланы 

бек сыйлы эм жарыкъ байрамлары-
ны – Ораза байрамыны – аллында 
кюнледе этилгенлери бютюнда бек 
чамландырады жамауатны. Ол ке-
зиуде адамланы оюмлары битеу да 
Аллахха берилипдиле, ол себепден 
адамла къатларында болгъанлагъа 
таза жюреклери бла къарайды-
ла. Ол кезиуде адамла оразаны 
жетишимли ашыргъанлары бла 
ёхтемлене, Оразаны бошалгъаны-
ны байрамына хазырлана, къууанч 
кёллю боладыла.

«Агъач кишиле» муслийман адам-
ны ниетин къайдан ангылаяллыкъ-
дыла да!? Агъачлада жашаулары 
аланы сезимлерин жаныуарланы се-
зимлерича этип къойгъанды. Айны 
ичинде агъач болумлада  макарон-
ладан сора башха аш тапмагъанла, 
ала да ичлерине жарашмагъанла 
сыйлы затланы юслеринден сагъыш 
эталмайдыла, ала жанлы болмагъ-
ан дуниягъа да, ачыуланнганлай, 
къыжырыкълагъанлай турадыла. 
Тюйюшюрге хазыр болуп тургъан 
ваххабитле уа дунияны жокъ этерге 
кюрешедиле. Ала жанлы болмагъ-
ан (артыкъда бу жерли суннетли 
жамауатха кирмеген шийитлени, 
къайда, къалайда тюбеселе да, 

къырыу, ёлтюрюу «агъач кишиле-
ни» борчлары болуп къалгъанды. 
Алай эсе, межгитде ёлтюрюрге уа 
нек жарамайды? Радикалланы кёз 
къарамларына кёре, шийитлени 
межгитлери да терсликге къуллукъ 
эте эселе, аланы ичлеринде да ёл-
тюрюрге боллукъду адамланы.

Сиз сорургъа боллукъсуз «моджа-
хедле» жер юйлеринде Къуранны уа 
окъуй болурламы деп. Сёз да жокъду 
анга. Окъуйдула, аны окъургъа да 
юйретедиле жашланы, ангылата-
дыла, не жазылгъанын да. Аны 
юсюнден кеслери кёп кере да айт-
хандыла. Андан не хайыр боллукъду, 
сен бир зат ангыламай, кёзлеринг 
бла Къуранны тизгинлерине аралып 
тургъандан, артыкъда кёлюнгден 
билмей эсенг Уллу Аллах айтханны: 
«Межгитледе Аллахны атын айтыр-
гъа ким къоймай эсе да, межгитлени 
да буза эсе, андан мажюсю адам 
болурму дунияда? Ала межгитлеге 
гюняхдан къоркъуп кирирге керек 
эдиле. Дунияда жашагъан кезиуле-
ринде да налатлыкъдыла ала. Ахыр 
заманда уа ала уллу къыйынлыкъла 
сынарыкъдыла» («Ийнек» сура, 114-
чю аят).

Бандитле биз муслийманлылабыз 
деп террор халда чабыууллукъ 

этгенде шийитлени илишан нек эте-
диле? Халкъны тёрели къоркъутуу 
бла бирге, «имаратчыла» Дагъы-
станда муслийманланы-суннитлени 
бла шийитлени араларында бир бир-
ге къажаулукъну жаяргъа кюрешген-
лериди. Къатыш-къаралыкъда уа 
«моджахедле» кимни сюйселе аны 
ёлтюраллыкъ эдиле да! Насыпха, 
малгъунла этген муратларына же-
талмагъандыла.

«Имарат-Кавказ» къауумну баш-
кеслерини мурдарлыкъ ишлерин 
къуру Дагъыстанны суннитли мус-
лийманлары терслеп къоймагъан-
дыла, Россейни битеу муслийманла-
рыны биригиулери да налат берген-
диле алагъа. Хасавюртну шийитли 
муслийманларыны жамауатыны 
чакъырыуларында: «Шийитле, сун-
нитлеча, муслийманланы сыйлы 
айлары болгъан Рамазан айда мур-
дарлыкъ ишле этип айланнган мал-
гъунлагъа налат беребиз. Биз аны 
Дагъыстанны халкъын къоркъутур-
гъа кюрешген бетсизлик, иймансыз-
лыкъ затха санайбыз, суннитлилени 
бла шийитлилени бир бирге къажау 
тургъузургъа кюрешген бетсиз ишге 

Мырзаланы Зурият иш юсюнде. Америкада эм бай адам

Къоркъуусузлукъ

Уллу кёллюлюгюню 
хатасындан

Уоррен Баффет Америкада экин-
чи, жер жюзюнде уа  ючюнчю 
жердеди.

Бу жаны бла Америкада бек 
байладан бешисини тизмелери 
жангыртылмагъанды. Кертиди, 
бек бай адамладан онусуну  ара-
ларындан саудюгерчи Джордж 
Сорос чыкъгъанды. Дагъыда 
Faceвook социальный сетьни 
къурагъан Марк Цукербергни 

ырысхысы  да иги кесекге 
азайгъанды. Акцияларын тап-
сыз хайырланнганыны хатасын-
дан, аны байлыгъы эки кереге аз 
болгъанды. Озгъан жылдагъы 
рейтингде  ол 14-чю жерде эди, 
быйыл а 36-чыды. Эс бурайыкъ, 
бу жолгъу рейтингге 45 тиширыу 
киргенди – былтырдан эсе, 3 
тиширыугъа кёп болгъанды.

Интернет.

Бир кюнню узунунда болгъан жол-транспорт 
авариялада тёрт акъылбалыкъ болмагъанны 
жашаулары юзюлгендиле.

Битеу аварияла уа 2012 жылда 20-чы сентябрь-
де кюнню экинчи жарымында  болгъандыла. 
УГИБДД-ны дежурный бёлюмюню къуллукъчу-
лары белгилегеннге кёре, бу жарсыулу ишлени 
юслеринден билдириуле барысы да бир сагъ-
атны ичинде келгендиле. Тёртюсюнден ючюсю 
жаяу  кетип баргъанлай ачыгъандыла, бири 
автомашинада пассажир эди.

 16 сагъат 40 минутда Осетинская-Королёв 
орамланы мюйюшюнде 11-шер жыллары бол-
гъан эки школчу къызны «Адинис-300» скутерни 
водители бастыргъанды. Ала жаяу ётюучю жер-
ден 3 метр бир жанлы кетип бара болгъандыла,  

Къабарты-Малкъарны про-
куратурасы КъМР-ни профсо-
юзларыны Культура юйюню 
директору А.Х. Шухостанованы 
къолунда ишлегенлени право-
ларына бузукълукъ этгенини 
юсюнден  асламлы информа-
ция органлада жазылгъанына 
кёре тинтиу ишле бардыргъан-
ды.

Белгили болгъанына кёре, 
Нальчик шахарны прокурату-
расы КъМР-ни Урунуу инспек-
циясы бла бирге алгъын да ре-
спубликаны  профсоюзларыны 
Культура юйюнде ишлегенлени 
эм М.Г.Гумованы тилеклери 
бла  аллай тинтиуле бардырыл-
гъандыла. Аланы кезиуюнде 
урунуу законодательствону 
излемлерине бузукълукъла 
этилгенлери ачыкъланнганды. 
Аны бла байламлы КъМР-ни 
Къырал урунуу инспекциясы 

санайбыз. Бузукъчула чырмаулукъ 
этерге, жамауатда аслам санда бу-
зукъ ишле къозгъаргъа кюрешгенн-
ге санайбыз». Хасавюрт шахарда 
Ораза байрамны аллында кюнледе 
этилген бузукълукъ ишле бир-бир 
бетсизле халкъны адетлерине эм 
Аллахны законларына къажау кел-
ген ишле этерге кюрешгенлерин 
ачыкълагъандыла.

Алайды да, айып деген затны 
билмеген ваххабитле кеслерине 
къурманлыкъгъа «терс жолгъа 
тюшген» шийитлени сайлагъанды-
ла. Не затды да ала «бек тюзге» 
санагъан дин бутакъ эм исламны 
ангыламагъанлыкълары? Аллахны 
келечиси былай айтханды: «Ала, 
садакъ окъ кийикге тийип, малны 
санындан учуп ётгенча, кетип къал-
лыкъдыла динден!» - деп (Бухари 
«Сахих», №5058; Муслим «Сахих», 
№ 1064).

Шёндюгю ваххабитле, Мухам-
мат Файгъамбарны (Аллахны 

саламы анга болсун) заманындагъы 
бир бирлеча, исламгъа бек терк 
къошулгъандыла, терк къошул-
гъанларыча, андан терк да чыгъып 
кетгендиле, башхала бла тенглеш-
диргенде, не адам, не жаныуар 
болмай, алай эсе да къажаулу 
эм къоркъуулу къылыкълы болуп. 
Аланы масхаплары Кавказда ёлет 
кибик бек терк жайылып барады, 
зараны да анга кёреди. Анга къа-
жау къоруулаучула, дин иелери, 
интеллигенция, абаданланы би-
ригиулери, асламлы информация 
органла бирикмегенлей, хар бири 
жангыз кеслери энчи-энчи не 
къадар кюрешселе да бу ёлетни 
тохтаталлыкъ тюйюлдюле.

Адамла аслам санда жыйылып 
тургъан жерде кеси жанын да ая-
май кесин атдырлыкъ террористни 
тапхан бек къыйынды. Жаланда 
биз этерик – жамауатны алагъа 
къажау бирикдириудю, аланы 
къанлы, иймансыз, бетсиз, эригиу-
сюз ишлерине налат бериудю, экс-
тремистлеге къажау ишни ахырына 
дери тохтамай къаты бардырыуду. 
Кесин бирикдирилген уллу кючге 
санагъан, кертиси бла да алай 
болгъан халкъгъа уа, кесин не кюч-
люге санагъан, халкъны арасындан 
къысталгъан насыпсызладан къу-
ралгъан банда не кючлю эсе да бир 
зат эталлыкъ тюйюлдю.

Висхан ХАЛИДОВ.  

Прохладна муниципал рай-
онда жылны бек магъаналы 
байрамына –районну кюнюн 
белгилеуге тири хазырлана-
дыла. Ол Заречное элде 6-чы 
октябрьде бардырыллыкъды.

Байрам 10 сагъатда баш-
ланырыкъды. Ол заманда 
билим берген юйлени окъу-
учуларыны, эллени культура 
араларыны эм халкъ чыгъар-
мачыланы, суратчыланы уллу 
кёрмючлери ачыллыкъды. 
Алайда окъуна инжи тикгенле 
эм башха хунерлери болгъан 
устала да мастер-классла 
берликдиле. Районну жаш 
адамларына сабий шахарчыкъ 
жарашдырыллыкъды, той-оюн 
да къураллыкъды.

Подворияланы эришиуле-
рине 19 эл къатышырыкъды. 
Аны чеклеринде эл мюлк про-
дукция,  суратла да кёргюзтю-

рюкдюле, келгенлени миллет 
ашарыкъла бла сыйларыкъды-
ла, хор эм фольклор коллектив-
ле кеслерини фахмулары бла 
шагъырейлендирликдиле, халкъ 
оюнла бардырыллыкъдыла. Про-
хладна районну администраци-
ясыны башчысыны социальный 
политика эм халкъла аралы тут-
хучлукъ жаны бла орунбасары, 
культура эм жаш тёлю политика 
жаны бла управленияны баш-
чысы Али Лутов билдиргеннге 
кёре, подворияланы эришиу-
лерини уллу магъанасы барды. 
Аны хайырындан, бир кюнню 
ичинде, къонакъла эм районда 
жашагъанла Къабарты-Малкъар 
республиканы бек уллу району 
не бла бай болгъанын кеслери 
кёзлери бла кёрлюкдюле.

Кюн ортада бу сыйлы бай-
рамгъа аталгъан къууанчлы 
жыйылыу ачыллыкъды. Аны 

Бек уллу район 
къууанчын белгилерикди

чеклеринде районну жашаууна 
уллу къошумчулукъ этгенлени 
алгъышлап, саугъала берил-
ликдиле. Бери келгенлени уллу 
концерт бла къууандырлыкъ-
дыла. Аны программасына 
«Балкарияны», «Терские каза-
кини», «Кабардинканы» тепсе-
улерин, белгили жырчыланы 
жырларын да къошхандыла.

Байрамны чеклеринде дагъ-
ыда эл мюлк лотерея, жаш тё-
люге концерт, авиамодельный 
шоу, спорт эришиуле, ол санда 
футболдан турнир, фейерверк 
да боллукъду. Районну кюнюн-
де «Краса района» деген ари-
улукъну конкурсу да ётерикди. 
Анга жыл санлары 18-ден гитче 
къызла къатышырыкъдыла.

Прохладна муниципал районну 
жер-жерли администрациясы-

ны пресса арасы.

Закон

Тюзлюкню излейдиле
Культура дворецни директору-
на аны юсюнден билдиргенди. 
Нальчик шахарны прокуроруну 
биринчи орубасары уа КъМР-
ни Профсоюзларыны культура 
юйюню директоруна законнга 
бузукълукъ этерге жарамагъа-
нын эсгертгенди. Аны бла бирге 
М.Г.Гумованы  тилегине къарал-
гъандан сора,  Нальчик шахарны 
прокуроруну биринчи орунбасары 
КъМР-ни  Профсоюзларыны фе-
дерациясыны председателини 
аты бла законодательствогъа 
этилген бузукълукъну кетериуню 
юсюнден къагъыт жибергенди. 
Прокуратураны ол тюрлю тинтиу  
ишлерини актларына къарал-
гъанды эм законодательствогъа 
этилген терсликлени кетериу 
жаны бла мадарла  белгиленн-
гендиле, мындан арысында 
аллай бузукълукъла болдурур-
гъа жарамагъаны да къаты ай-

тылгъанды. Нальчик шахарны 
прокуратурасы эм КъМР-де 
Къырал урунуу инспекция эс-
гертиуле жашауда къалай бар-
дырылгъанларын контрольгъа 
алгъандыла.

Андан сора да, Нальчик ша-
хар сюд М.Г.Гумованы урунуу 
правосуна бузукълукъ этилге-
нин тюзетирге, орунуна къай-
ытарыргъа деп КъМР-ни про-
фсоюзларыны Культура юйюне 
даууна къарагъанды. Сюд этил-
ген даугъа тюздю, деп айтыуну 
дурус кёрмегенди.

М.Г.Гумованы тарыгъыууна 
КъМР-ни Баш сюдюнде жан-
гыдан къаралыры изленип, 
бусагъатда аны  бла байламлы 
материалла ары жиберилген-
диле.

КъМР-ни прокуратурасыны 
пресс-службасы.

Ажымлы 
бушуула

жаралы болуп, больницагъа тюшгендиле.
17 сагъат 10 минутда «Кавказ» федеральный  

жолда кетип бара Мерседес-Бенц автомашина, 
къалай эсе да, индекге тюшгенди, андан да 
чартлап кетип алайда жаяу бара тургъан 14 эм 
17 жыллыкъ эки къызны бастыргъанды. Ала 
больницагъа элтилиннгендиле. 14-жыллыкъгъа 
уллу къыяу тюшмегени себепли юйюне жиберил-
генди. 17-жыллыкъ къызчыкъ алыкъа больница-
дады. Аланы бастыргъан  1970 жылда туугъан, 
Москва областьда жашагъан водительди.

17 сагъат 42 минутда Нальчикде Идаров орам-
да эки автомашина бир бирлери бла къагъыш-
хандыла: Фольксваген бла ГАЗ-322132. Авария уа 
Фольксвагенни водителини - Нальчикде жашагъ-
ан, 1967 жылда туугъан адамны - хатасындан 
болгъанды. Автомашинала къагъышханда ГАЗ-
322132 автомашинада пассажир-13-жыллыкъ 
жаш къыяу тапханды. Ол республикалы клиника 
больницада жатады.

                              * * * 
2012 жылда 22-чи сентябрьде 21 сагъат 40 

минутда Нальчикни тышы бла баргъан жолда  
ВАЗ-21099 автомашинада 5 адам бара болгъан-
ды.  ГИБДД-ны къуллукъчулары айтханнга кёре, 
аны водителини, Чегем шахарда жашагъан, 1988 
жылда туугъан жашны - автомашина жюрютюрге 
правосу окъуна жокъду. Аны юсюне да, ол кесин 
къоркъуусузлукъну бел бауу бла бегитмегенди. 
Пассажирле да ол онгну хайырланмагъандыла.

 Ол тюрлю уллу кёллюлюкню хатасындан бол-
гъан ачыулу аварияда ючюсю алайда окъуна 
ёлгенди: водитель кеси, эгечи эм  къарындашы 
жоюлгъандыла. Къалгъан эки пассажир – во-
дительни шуёхлары - къыйын саусузла болуп, 
больницада жатадыла.

 Тинтиу ишле бардырыла турадыла.

КъМР-де МВД-ны УГИБДД-сыны 
пресс-службасы.


